
REGOLAMENT DELEGAT TAL-KUMMISSJONI (UE) .../... 

ta'8.10.2026 

li jemenda r-Regolament ta’ Delega (UE) 2015/35 fir-rigward tal-kalkolu simplifikat tal-

marġni ta’ riskju  

 

(Test b’rilevanza għaż-ŻEE)  



 

MT 1  MT 

MEMORANDUM TA’ SPJEGAZZJONI 

1. KUNTEST TAL-ATT DELEGAT 

L-Artikolu 77(1) tad-Direttiva 2009/138/KE1 (“id-Direttiva Solvenza II”) jipprevedi li l-valur 

tal-provvedimenti tekniċi ta’ impriża tal-assigurazzjoni jew tar-riassigurazzjoni għandhom 

jkunu daqs is-somma tal-aħjar stima u tal-marġni ta’ riskju. L-iskop tal-marġni ta’ riskju huwa 

li jiġi żgurat li impriża jkollha biżżejjed assi biex tittrasferixxi b’mod sikur l-obbligi tagħha lil 

assiguratur ieħor jekk ikun meħtieġ, mingħajr ma tpoġġi lid-detenturi ta’ poloz f’riskju. L-

Artikolu 77(5) tad-Direttiva Solvenza II, kif emendata bid-Direttiva (UE) 2025/22, jipprevedi 

li l-formula għall-kalkolu tal-marġni ta’ riskju għandha tinkludi fattur esponenzjali u 

dipendenti fuq il-ħin għall-komputazzjoni tar-Rekwiżit Kapitali tas-Solvenza. L-objettiv tal-

introduzzjoni ta’ dan il-komponent il-ġdid huwa li titnaqqas is-sensittività tal-marġni tar-

riskju għall-bidliet fir-rati tal-imgħax għal obbligazzjonijiet fit-tul.  

Skont l-għoti tas-setgħa previst fl-Artikolu 86(1), il-punt (d), tad-Direttiva Solvenza II, l-

Artikolu 37(1) tar-Regolament ta’ Delega tal-Kummissjoni (UE) 2015/353 (“ir-Regolament 

Delegat Solvenza II”), kif emendat bir-Regolament Delegat tal-Kummissjoni (UE) 2026/2694, 

jintroduċi dan il-komponent il-ġdid fil-formula għall-kalkolu tal-marġni ta’ riskju u 

jistabbilixxi l-valur ta’ dan il-fattur dipendenti fuq iż-żmien għal 96 %, li jonqos għal kull 

sena ta’ projezzjoni sa limitu minimu preskritt ta’ 50 %. 

F’konformità mal-prinċipju tal-proporzjonalità, l-impriżi tal-assigurazzjoni u tar-

riassigurazzjoni jistgħu jikkalkulaw il-marġni ta’ riskju permezz tal-użu ta’ metodi 

simplifikati li japprossimaw il-komponenti ta’ din il-formula. L-Artikolu 58 tar-Regolament 

Delegat Solvenza II jistabbilixxi l-ispeċifikazzjonijiet għall-kalkolu ssimplifikat tal-marġni ta’ 

riskju. Dan l-Artikolu jenħtieġ li jiġi emendat biex tiġi żgurata l-konsistenza mal-emendi 

msemmija hawn fuq introdotti fl-Artikolu 77(5) tad-Direttiva Solvenza II u fl-Artikolu 37(1) 

tar-Regolament Delegat Solvenza II. 

L-Artikolu 58 tar-Regolament Delegat Solvenza II huwa bbażat fuq is-setgħa mogħtija lill-

Kummissjoni skont l-Artikolu 86(2), il-punt (b), tad-Direttiva Solvenza II biex tadotta 

standards tekniċi regolatorji żviluppati mill-Awtorità Ewropea tal-Assigurazzjoni u l-

Pensjonijiet tax-Xogħol (EIOPA) dwar metodi ta’ kalkolu simplifikati. Din is-setgħa ntużat 

għall-ewwel darba fl-2015 meta ġie adottat ir-Regolament Delegat Solvenza II, f’konformità 

mal-proċedura preskritta fl-Artikolu 301b(1) ta’ dik id-Direttiva. Din il-proċedura tipprevedi 

li l-istandards tekniċi regolatorji adottati sal-24 ta’ Mejju 2016 jenħtieġ li sussegwentement 

 
1 Id-Direttiva 2009/138/KE tal-Parlament Ewropew u tal-Kunsill tal-25 ta’ Novembru 2009 dwar il-bidu 

u l-eżerċizzju tan-negozju tal-assigurazzjoni u tar-riassigurazzjoni (Solvenza II) (ĠU L 335, 

17.12.2009, p. 1, ELI: http://data.europa.eu/eli/dir/2009/138/oj). 
2 Id-Direttiva (UE) 2025/2 tal-Parlament Ewropew u tal-Kunsill tas-27 ta’ Novembru 2024 li temenda d-

Direttiva 2009/138/KE f’dak li għandu x’jaqsam mal-proporzjonalità, il-kwalità tas-superviżjoni, ir-

rappurtar, il-miżuri ta’ garanzija fit-tul, l-għodod makroprudenzjali, ir-riskji tas-sostenibbiltà u s-

superviżjoni tal-gruppi u s-superviżjoni transfruntiera, u li temenda d-Direttivi 2002/87/KE u 

2013/34/UE (ĠU L, 2025/2, 8.1.2025, ELI: http://data.europa.eu/eli/dir/2025/2/oj). 
3 Ir-Regolament ta’ Delega tal-Kummissjoni (UE) 2015/35 tal-10 ta’ Ottubru 2014 li jissupplimenta d-

Direttiva 2009/138/KE tal-Parlament Ewropew u tal-Kunsill dwar il-bidu u l-eżerċizzju tan-negozju tal-

Assigurazzjoni u r-Riassigurazzjoni (Solvenza II) (ĠU L12, 17.1.2015, pp. 1-797, ELI: 

http://data.europa.eu/eli/reg_del/2015/35/oj). 
4 Regolament Delegat tal-Kummissjoni (UE) 2026/269 tad-29 ta’ Ottubru 2025 li jemenda r-Regolament 

Delegat (UE) 2015/35 fir-rigward ta’ provvedimenti tekniċi, miżuri ta’ garanzija fit-tul, fondi proprji, 

riskju ta’ ekwità, riskju ta’ firxa fuq il-pożizzjonijiet tat-titolizzazzjoni, rekwiżiti kapitali tal-formula 

standard oħrajn, rapportar u divulgazzjoni, proporzjonalità, u solvenza tal-grupp (ĠU L, 2026/269, 

18.2.2026, ELI: http://data.europa.eu/eli/reg_del/2026/269/oj). 

http://data.europa.eu/eli/dir/2009/138/oj
http://data.europa.eu/eli/dir/2025/2/oj
http://data.europa.eu/eli/reg_del/2015/35/oj
http://data.europa.eu/eli/reg_del/2026/269/oj


 

MT 2  MT 

jieħdu l-forma ta’ atti delegati tal-Kummissjoni skont l-Artikolu 301a. Kwalunkwe emenda 

wara dik id-data jenħtieġ li, skont it-tieni sentenza tal-Artikolu 301b(1), tiġi adottata permezz 

ta’ standards tekniċi regolatorji. Għalhekk, dan l-istandard tekniku regolatorju jemenda l-

Artikolu 58 tar-Regolament Delegat Solvenza II. 

2. KONSULTAZZJONIJIET QABEL L-ADOZZJONI TAL-ATT 

L-EIOPA wettqet konsultazzjoni pubblika bejn id-9 ta’ Ottubru 2025 u l-5 ta’ Jannar 2026 

dwar l-abbozz ta’ standard tekniku regolatorju li jemenda r-Regolament Delegat Solvenza II. 

Fl-10 ta’ Diċembru 2025 sar avveniment għall-partijiet ikkonċernati biex jiġi diskuss id-

dokument ta’ konsultazzjoni. Parti kkonċernata minnhom ipprovdiet feedback matul il-

konsultazzjoni. Abbażi ta’ dan il-feedback, id-data tal-applikazzjoni ġiet emendata. 

3. ELEMENTI LEGALI TAL-ATT DELEGAT 

Dan ir-Regolament Delegat huwa adottat skont l-Artikolu 86(2), il-punt (b), tad-Direttiva 

Solvenza II. 

Dan jemenda l-Artikolu 58 tar-Regolament Delegat Solvenza II biex tiġi żgurata l-konsistenza 

mal-formula aġġornata tal-marġni tar-riskju stabbilita fl-Artikolu 37(1) tar-Regolament 

Delegat Solvenza II, kif emendat bir-Regolament Delegat tal-Kummissjoni (UE) 2026/269.  

Il-metodu ssimplifikat tal-kalkolu tal-marġni ta’ riskju msemmi fl-Artikolu 58, il-punt (b), tar-

Regolament Delegat Solvenza II, jagħmel kontroreferenza għall-komponenti tal-formula 

għall-kalkolu tal-marġni ta’ riskju stabbilita fl-Artikolu 37(1) ta’ dak ir-Regolament. Peress li 

ġie introdott komponent ġdid dipendenti fuq iż-żmien f’dik il-formula, il-formulazzjoni tal-

Artikolu 58, il-punt (b), hija emendata biex tirrifletti l-istruttura l-ġdida tal-formula. 

 



 

MT 3  MT 

REGOLAMENT DELEGAT TAL-KUMMISSJONI (UE) .../... 

ta'8.10.2026 

li jemenda r-Regolament ta’ Delega (UE) 2015/35 fir-rigward tal-kalkolu simplifikat tal-

marġni ta’ riskju  

 

(Test b’rilevanza għaż-ŻEE) 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni Ewropea, 

Wara li kkunsidrat id-Direttiva 2009/138/KE tal-Parlament Ewropew u tal-Kunsill tal-

25 ta’ Novembru 2009 dwar il-bidu u l-eżerċizzju tan-negozju tal-assigurazzjoni u tar-

riassigurazzjoni (Solvenza II)5, u b’mod partikolari l-Artikolu 86(2), il-punt (b), it-tieni 

subparagrafu, tagħha, 

Billi: 

(1) Il-formula għall-kalkolu tal-marġni ta’ riskju tal-impriżi tal-assigurazzjoni u tar-

riassigurazzjoni stabbilita fl-Artikolu 37(1) tar-Regolament ta’ Delega tal-

Kummissjoni (UE) 2015/356 hija emendata bir-Regolament Delegat tal-Kummissjoni 

(UE) 2026/2697 b’effett mit-30 ta’ Jannar 2027. Sabiex jiġi żgurat li l-metodi għall-

kalkolu simplifikat tal-marġni tar-riskju stabbiliti fl-Artikolu 58 tar-Regolament ta’ 

Delega (UE) 2015/35 ikunu konsistenti mal-bidliet introdotti fil-formula stabbilita fl-

Artikolu 37(1) ta’ dak ir-Regolament Delegat, huwa meħtieġ li jiġi emendat l-

Artikolu 58 tar-Regolament ta’ Delega (UE) 2015/35. 

(2) Dan ir-Regolament huwa bbażat fuq l-abbozz tal-istandard tekniku regolatorju 

ppreżentat lill-Kummissjoni mill-Awtorità Ewropea tal-Assigurazzjoni u l-Pensjonijiet 

tax-Xogħol.  

(3) L-Awtorità Ewropea tal-Assigurazzjoni u l-Pensjonijiet tax-Xogħol wettqet 

konsultazzjonijiet pubbliċi miftuħa dwar l-abbozz tal-istandard tekniku regolatorju li 

fuqu huwa bbażat dan ir-Regolament, analizzat il-kostijiet u l-benefiċċji potenzjali 

relatati u talbet il-parir tal-Grupp tal-Partijiet Ikkonċernati tal-Assigurazzjoni u tar-

Riassigurazzjoni stabbilit f’konformità mal-Artikolu 37 tar-Regolament (UE) 

Nru 1094/2010 tal-Parlament Ewropew u tal-Kunsill8. 

 
5 ĠU L 335, 17.12.2009, p. 1, ELI: http://data.europa.eu/eli/dir/2009/138/oj. 
6 Ir-Regolament ta’ Delega tal-Kummissjoni (UE) 2015/35 tal-10 ta’ Ottubru 2014 li jissupplimenta d-

Direttiva 2009/138/KE tal-Parlament Ewropew u tal-Kunsill dwar il-bidu u l-eżerċizzju tan-negozju tal-

Assigurazzjoni u r-Riassigurazzjoni (Solvenza II) (ĠU L12, 17.1.2015, p. 1, ELI: 

http://data.europa.eu/eli/reg_del/2015/35/oj). 
7 Regolament Delegat tal-Kummissjoni (UE) 2026/269 tad-29 ta’ Ottubru 2025 li jemenda r-Regolament 

Delegat (UE) 2015/35 fir-rigward ta’ provvedimenti tekniċi, miżuri ta’ garanzija fit-tul, fondi proprji, 

riskju ta’ ekwità, riskju ta’ firxa fuq il-pożizzjonijiet tat-titolizzazzjoni, rekwiżiti kapitali tal-formula 

standard oħrajn, rapportar u divulgazzjoni, proporzjonalità, u solvenza tal-grupp (ĠU L, 2026/269, 

18.2.2026, ELI: http://data.europa.eu/eli/reg_del/2026/269/oj). 
8 Ir-Regolament (UE) Nru 1094/2010 tal-Parlament Ewropew u tal-Kunsill tal-24 ta’ Novembru 2010 li 

jistabbilixxi Awtorità Superviżorja Ewropea (Awtorità Ewropea tal-Assigurazzjoni u l-Pensjonijiet tax-

http://data.europa.eu/eli/dir/2009/138/oj
http://data.europa.eu/eli/reg_del/2015/35/oj
http://data.europa.eu/eli/reg_del/2026/269/oj


 

MT 4  MT 

(4) L-applikazzjoni ta’ dan ir-Regolament jenħtieġ li tiġi differita sabiex tkun allinjata 

mad-data tal-applikazzjoni tar-Regolament Delegat (UE) 2026/269.  

(5) Għalhekk jenħtieġ li r-Regolament ta’ Delega (UE) 2015/35 jiġi emendat kif xieraq, 

ADOTTAT DAN IR-REGOLAMENT: 

Artikolu 1  

Emenda tar-Regolament ta’ Delega (UE) 2015/35 

Fl-Artikolu 58, il-punt (b) huwa sostitwit b’dan li ġej: 

“(b)  metodi li japprossimaw is-somma inkluża fil-formula stabbilita fl-

Artikolu 37(1) mingħajr ma tiġi kkalkulata separatament kull kwantità ta’ dik is-

somma.”. 

Artikolu 2  

Dħul fis-seħħ 

Dan ir-Regolament għandu jidħol fis-seħħ fl-għoxrin jum wara dak tal-pubblikazzjoni tiegħu 

f’Il-Ġurnal Uffiċjali tal-Unjoni Ewropea. 

Huwa għandu japplika mit-30 ta’ Jannar 2027. 

Dan ir-Regolament għandu jorbot fl-intier tiegħu u japplika direttament fl-Istati Membri 

kollha. 

Magħmul fi Brussell, 8.10.2026 

 Għall-Kummissjoni 

 Il-President 

 Ursula VON DER LEYEN 

 
Xogħol), li jemenda d-Deċiżjoni Nru 716/2009/KE u li jħassar id-Deċiżjoni tal-Kummissjoni 

2009/79/KE (ĠU L 331, 15.12.2010, p. 48, ELI:  http://data.europa.eu/eli/reg/2010/1094/oj). 

http://data.europa.eu/eli/reg/2010/1094/oj

